ҚОНУНИ ҶУМҲУРИИ ТОҶИКИСТОН
Дар бораи ворид намудани тағйирот ба Кодекси
мурофиавии граждании Ҷумҳурии Тоҷикистон

ҚАРОРИ
Маҷлиси намояндагони Маҷлиси Олии Ҷумҳурии Тоҷикистон
 
Оид ба қабул кардани Қонуни Ҷумҳурии Тоҷикистон 
«Дар бораи ворид намудани тағйирот ба Кодекси 
мурофиавии граждании Ҷумҳурии Тоҷикистон» 

Маҷлиси намояндагони Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Дар бораи ворид намудани тағйирот ба Кодекси мурофиавии граждании Ҷумҳурии Тоҷикистон» қабул карда шавад.

    Раиси Маҷлиси намояндагони 
Маҷлиси Олии Ҷумҳурии Тоҷикистон		  Ш. ЗУҲУРОВ
ш. Душанбе, 3 декабри соли 2014 №1692


ҚАРОРИ
Маҷлиси миллии Маҷлиси Олии Ҷумҳурии Тоҷикистон

Оид ба Қонуни Ҷумҳурии Тоҷикистон «Дар бораи ворид 
намудани тағйирот ба Кодекси мурофиавии граждании Ҷумҳурии Тоҷикистон» 

Маҷлиси миллии Маҷлиси Олии Ҷумҳурии Тоҷикистон Қонуни Ҷумҳурии Тоҷикистон «Дар бораи ворид намудани тағйирот ба Кодекси мурофиавии граждании Ҷумҳурии Тоҷикистон»-ро  баррасӣ намуда, қарор мекунад:
Қонуни Ҷумҳурии Тоҷикистон «Дар бораи ворид намудани тағйирот ба Кодекси мурофиавии граждании Ҷумҳурии Тоҷикистон» ҷонибдорӣ карда шавад.

            Раиси Маҷлиси миллии 
Маҷлиси Олии Ҷумҳурии Тоҷикистон          М. УБАЙДУЛЛОЕВ
  ш. Душанбе, 24 декабри соли 2014 №764

Моддаи 1. Ба Кодекси мурофиавии граждании Ҷумҳурии Тоҷикистон, ки бо Қонуни Ҷумҳурии Тоҷикистон аз 5 январи соли 2008 қабул гардидааст (Ахбори Маҷлиси Олии Ҷумҳурии Тоҷикистон, с.2008, №1, қ.1, мод.6; мод.7; с.2010, №1, мод.6; с.2012, №7, мод.721; с.2014, №7, қ.1, мод.388), тағйироти зерин ворид карда шаванд:
1. Қисми 1 моддаи 139 дар таҳрири зерин ифода карда шавад: 
«1. Агар судя муайян намояд, ки аризаи даъвогӣ ба суд бе риояи талаботи моддаҳои 134 ва 135 Кодекси мазкур пешниҳод шудааст, оид ба беҳаракат монондани ариза таъинот қабул мекунад ва ба аризадиҳанда барои ислоҳи норасоиҳо муҳлат медиҳад. Нусхаи таъиноти мазкур дар муҳлати на дертар аз се рӯзи қабул гардиданаш ба аризадиҳанда супорида мешавад.».
2.	Моддаи 232 дар таҳрири зерин ифода карда шавад:
«Моддаи 232. Ба шахсони иштирокчии парванда супоридани нусхаи таъинот
Ба шахсони иштирокчии парванда нусхаи таъинот дар бораи мавқуф гузоштан ё боздоштани баррасии парванда мувофиқи дархосташон ва нусхаи таъинот дар бораи қатъи истеҳсолот оид ба парванда ё  бе баррасӣ монондани ариза бошад, дар муҳлати на дертар аз се рӯзи қабул гардиданаш ба таври дахлдор тасдиқ карда шуда, супорида мешавад.».
3. Дар моддаи 361 калимаҳои «қабул кардани» ба калимаҳои «ба шахсони иштирокчии парванда супоридани нусхаи» иваз карда шаванд.
Моддаи 2. Қонуни мазкур пас аз интишори расмӣ мавриди амал қарор дода шавад.

       Президенти 
Ҷумҳурии Тоҷикистон		   Эмомалӣ РАҲМОН 
ш. Душанбе, 31 декабри соли 2014 №1167
